
FEGL D'INFURMAZIUN

POST PER L'ANNUNZIA
d'incunvegnientschas en il sectur dal persunal

Tgi é IntegrityPlus?
IntegrityPlus sustegna — cun in team interdisciplinar da persunas spezialisadas — interpresas ed

organisaziuns da dretg public en tut las fasas d'in management efficazi d'incunvegnientschas,
guai cun la finamira da rinforzar l'integritad dal manaschi e l'integritad persunala.

Tge duai jau annunziar?

Collavuraturas e collavuraturs che han infurmaziuns davart incunvegnientschas en l'organisaziun
administrativa dal chantun Grischun, pon — cun lur annunzia — gidar essenzialmain a metter a la
glisch ed ad eliminar questas incunvegnientschas. D'ina incunvegnientscha dal manaschi sa tracti
per exempel en cas da

e violaziuns da l'integritad persunala tras discriminaziun, mobing, mulestas sexualas u
autras violaziuns da la persunalitad;

¢ violaziuns da l'integritad dal manaschi tras engion, corrupziun, acceptaziun d'avantatgs,
defraudaziun, ma er ulteriurs fauss cumportaments finanzials;

e cuntravenziuns cunter las obligaziuns da servetsch, sco I'obligaziun da fidaivladad,
l'obligaziun da prender recusaziun, I'obligaziun da discreziun u il scumond d'acceptar
regals, u cunter prescripziuns da la protecziun da datas, da la protecziun da I'ambient u
da la segirezza al plaz da lavur.

| na va betg per famas u per supposiziuns. Per in‘annunzia dovri observaziuns ed infurmaziuns
concretas. Per elavurar I'annunzia ési impurtant che I'incunvegnientscha u il fauss cumportament
vegnia descrit detagliadamain e precisamain. Quai vala en spezial per annunzias anonimas.

Tgi po annunziar incunvegnientschas dal manaschi?

Collavuraturas e collavuraturs ch'én actualmain engaschads tar I'administraziun chantunala, tar
las dretgiras u tar ils instituts chantunals autonoms pon e duain annunziar incunvegnientschas,
sco per exempel cumportaments incorrects, agir illegal u privels generals.

Nua pon vegnir annunziadas incunvegnientschas dal manaschi?

En cas d'indizis concrets ch'i dettia incunvegnientschas dastgan las collavuraturas ed ils
collavuraturs da princip sa drizzar a lur superiur(a) direct(a) u a lur proxim(a) superiur(a). Sche
las incunvegnientschas na vegnan betg eliminadas, suenter ch'ellas én vegnidas tematisadas
internamain, u sch'i resultan conflicts d'interess, pon ellas vegnir annunziadas en furma anonima
u betg anonima al Post independent per I'annunzia d'incunvegnientschas.

Da tge protecziun profitan las persunas che fan in‘annunzia?

Il chantun Grischun s'oblighescha da proteger las persunas, che fan sinceramain in'annunzia,
cunter discriminaziuns (p.ex. disditga, degradaziun en l'ierarchia e tut ils ulteriurs obstachels per
la carriera, donns psichics e la toleranza da tals). In'annunzia sincera fa, tgi ch'é da l'avis ch'il
cuntegn da sia annunzia saja vair, u sch'i dat buns motivs dad esser da l'avis ch'ils fatgs

annunziads sajan probabels. Quai na vala betg per persunas che fan intenziunadamain
annunzias faussas u engianusas. Annunzias disfamantas vegnan chastiadas tenor il dretg da
lavur e/u tenor il dretg penal.

Co inoltresch jau in'annunzia al post d'annunzia?

Vus pudais annunziar incunvegnientschas dal manaschi ad IntegrityPlus sur ils suandants
chanals:

Avais Vus constata incunvegnientschas dal manaschi?
As annunziai — er en furma anonima — tar:

IntegrityLine (24/7): https://gr.integrityline.io
Telefon: 044 523 15 88

E-mail: meldestelle.gr@integrityplus.ch
Posta: IntegrityPlus — Post d'annunzia

Josefstrasse 59
8005 Turitg

Ulteriuras infurmaziuns davart il Post d'annunzia e davart la procedura d'annunzia chattais Vus
sin la pagina d'internet da I'Uffizi da persunal dal Grischun sut POST DA CONSULTAZIUN /
D'ANNUNZIA.

